
1. Կարգավորման ենթակա խնդիրը և իրավական ակտի ընդունման անհրաժեշտությունը.
Վերոնշյալ Նախագծի ընդունումը պայմանավորված է՝
ա) ՀՀ ՊԵԿ-ի կողմից իրականացվող վերահսկողական աշխատանքները ժամանակակից մակարդակով ապահովելու նպատակով Chainalysis Reactor ծրագրային համակարգի ձեռք բերման անհրաժեշտությամբ,
բ) ՀՀ արտաքին առևտրի ազգային մեկ պատուհան հարթակի թույլտվության փաստաթղթեր համակարգի լրամշակման անհրաժեշտությամբ,
գ) Ֆիզիկական անձանց հաշվետվությունների ներկայացման էլեկտրոնային համակարգի փոփոխության անհրաժեշտությամբ: Մասնավորապես, տաքսի ծառայության ոլորտում առկա խնդիրների կարգավորման նպատակով,
դ) Մեղրիի սահմանային անցակետի կառուցման ծրագրի շրջանակներում 2024 թվականի պետական բյուջեով նախատեսված վարկային միջոցների օգտագործման նպատակով եռամսյակային փոփոխությունների կատարման անհրաժեշտությամբ,
ե) «Մարգարա» մաքսային սահմանային անցման կետում և Զվարթնոց օդանավակայանում մաքսային հսկողության գործընթացի կազմակերպման նպատակով ձեռքբերված սարքավորումների արդյունքային ցուցանիշների փոփոխության անհրաժեշտությամբ։
2. Ընթացիկ իրավիճակը.
ա) Chainalysis Reactor տվյալների հարթակ է և էլեկտրոնային գործիք, որը կապ է հաստատում կրիպտոարժութային գործարքների և իրական աշխարհի սուբյեկտների միջև՝ արդյունքում հնարավորություն ընձեռելով ձեռք բերել համապատասխան տվյալներ և նույնականացնել տվյալ գործարքի իրական շահառուին (շահառուներին)։ Միևնույն ժամանակ ծրագիրը հնարավորություն է տալիս ուսումնասիրել հանցավոր գործունեությունները, ինչպիսիք են գողացված միջոցների տեղաշարժերը, ինչպես նաև օրինական գործունեությունները, օրինակ արագ վարկերը և NFT փոխանցումները (NFT-ն հապավում է՝ non-fungible token, որը թարգմանաբար նշանակում է ոչ փոխարկելի միավոր): Հաշվի առնելով կրիպտոարժութային գործարքների շուկայի զարգացումը, խիստ անհրաժեշտ է այդ ոլորտում հաստատել վերահսկողություն։
բ) Հաշվի առնելով համակարգի կիրառման լայն շրջանակը և տարբեր պետական մարմինների պատրաստվածության աստիճանները, նախատեսվում է համակարգը գործարկել փուլային եղանակով։ Պետական կառավարման մարմինները համակարգին միանալու են  աստիճանաբար, պատրաստ լինելուն պես։ Ներկա դրությամբ համակարգում հասանելի են 13 պետական և 4 փորձագիտական մարմինների կողմից տրամադրվող 33 թույլատվական փաստաթուղթ և եզրակացություն։
ՀՀ ՊԵԿ-ի կողմից Համակարգի ներդրման և մշտադիտարկման ընթացքում վեր են հանվել մի շարք նոր փոխկապակցված գործառույթներ, թույլատվական և հարակից այլ փաստաթղթեր, որոնք տեխնիկական առաջադրանքով նախատեսված չեն եղել և հնարավոր չի եղել դրանց ներառումը սպասարկման շրջանակներում։
գ) Տաքսի ծառայություն մատուցող ֆիզիկական անձինք ծավալում են գործունեություն առանց հաշվառվելու հարկային մարմնում, չեն վճարում իրենց գործունեության արդյունքում ձևավորված շրջանառությունից հարկեր, ինչպես նաև բացակայում է նրանց շրջանառության վերաբերյալ տեղեկատվությունը։
Էլեկտրոնային հարթակների միջոցով ուղևորափոխադրման ծառայությունների մատուցումը մեծ կիրառություն ունի, սակայն ոլորտն օրենսդրական կարգավորում չունի։ Բազմաթիվ վարորդներ իրենց պատկանող տրանսպորտային միջոցներով իրականացնում են ուղևորափոխադրումներ, որոնք չեն վերահսկվում և չեն հարկվում։ Ոլորտում գործունեություն իրականացնողների վերաբերյալ տեղեկատվություն առկա չէ օրենսդրական կարագավորումների բացակայության պատճառով։
Միաժամանակ առկա է անհավասար պայմաններ տաքսի ծառայություն մատուցող ֆիզիկական անձանց և կազմակերպությունների միջև։ Քանի որ այժմ կազմակերպությունները հաշվառվում են հարկային մարմնում, և վճարում են օրենքով սահմանված հարկերը ու պետական տուրք։
դ) Հայաստանի Հանրապետության 2024 թվականի պետական բյուջեով «Մեղրիի սահմանային անցակետի կառուցման ծրագրի» վարկային միջոցները հիմնականում նախատեսվել են 3-րդ և 4-րդ եռամսյակներում, որը պայմանավորված է եղել այն հանգամանքով, որ 2023 թվականի ընթացքում շինարարական աշխատանքների և ինժեների կողմից մատուցված ծառայությունների գծով հատկացումները կատարվել են վարկային միջոցների հաշվին, քանի որ դրամաշնորհային միջոցները օգտագործել հնարավոր չէր, ակտիվ չլինելու պատճառով:
Վարկային և դրամաշնորհային միջոցների օգտագործման  հավասարակշռվածությունը ապահովելու նպատակով 2024 թվականի 1-ին, 2-րդ և 3-րդ եռամսյակներում ավելի շատ միջոցներ նախատեսվել էին դրամաշնորհի գծով, սակայն 2024 թվականի մարտ ամսին Վերակառուցման և զարգացման եվրոպական բանկի (այսուհետ` ՎԶԵԲ) կողմից տեղեկացվեց, որ Ինժեների գծով հատկացումներ դրամաշնորհային միջոցներից իրականացնել չենք կարող և վճարումները պետք է շարունակվեն կատարվել վարկային միջոցների հաշվին:
Վերոգրյալ հարցի կարգավորման նպատակով անհրաժեշտություն է առաջացել 2024 թվականի պետական բյուջեով վարկային միջոցների գծով կատարել եռամսյակային փոփոխություններ, որը նախատեսվում է իրականացնել պետական բյուջեի արտաքին աղբյուրների վարկային և փոխատվությունների ստացում և ներքին աղբյուրների ժամանակավորապես ազատ միջոցների հաշվին: 
ե) «Մարգարա» մաքսային սահմանային անցման կետում և Զվարթնոց օդանավակայանում մաքսային հսկողության գործընթացի կազմակերպման նպատակով 2023 թվականի տարեվերջին ձեռք են բերվել թվով 3 հատ մետաղ հայտնաբերման էլեկտրական սարքավորումներ, որոնց վճարումները տվյալ ժամանակահատվածում չեն իրականացվել պայմանավորված ժամկետների սղությամբ և այն ձևակերպվել է որպես կրեդիտորական պարտք (ԳՉԾ): Ներկայումս վճարումը իրականացնելու համար առաջարկվում է իրականացնել համապատասխան փոփոխություններ:


3. Կարգավորման նպատակը.
 ա) Chainalysis Reactor տվյալների հարթակ է և էլեկտրոնային գործիքի ձեռքբերում՝ 85 մլն․ դրամ: Էլեկտրոնային գործիքի ձեռքբերման գինը ձևավորվել է ծառայություն մատուցող կազմակերպության հետ բանակցություններ իրականացնելու արդյունքում:
բ) ՀՀ արտաքին առևտրի ազգային մեկ պատուհան հարթակի թույլատվական փաստաթղթեր համակարգի լրամշակման ծառայության ձեռքբերում՝ 300 մլն դրամ: Համակարգի ձեռքբերման գինը ձևավորվել է շուկայի ուսումնասիրության և նմանատիպ ծառայությունների մշակման գների ուսումնասիրության արդյունքում:  
գ) Ֆիզիկական անձանց հաշվետվությունների ներկայացման էլեկտրոնային համակարգի փոփոխության ծառայությունների ձեռք բերում տաքսի ծառայության ոլորտի կարգավորման մասով՝ 198.5 մլն․ դրամ: Էլեկտրոնային համակարգի ձեռքբերման գինը ձևավորվել է նախորոք հայտարարված մրցույթի արդյունքով:
[bookmark: _GoBack]Ելնելով վերոգրյալից նախագծով առաջարկվում է ՀՀ ԲՏԱ նախարարության 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում ՊԵԿ-ին հատկացնել 583.5 մլն դրամ:
դ) «Մեղրիի սահմանային անցակետի կառուցման ծրագրի» շրջանակներում նախատեսվում է իրականացնել 150.0 մլն դրամի չափով եռամսյակային փոփոխություններ, որից 125.0 մլն դրամը նպատակային վարկերի, իսկ 25.0 մլն դրամը ժամանակավորապես ազատ միջոցների գծով:
ե) «Մարգարա» մաքսային սահմանային անցման կետում և Զվարթնոց օդանավակայանում մաքսային հսկողության գործընթացի կազմակերպման նպատակով ձեռքբերված սարքավորումների վճարման անհրաժեշտությամբ 6.5 մլն դրամ։
4. Ակնկալվող արդյունքը.
ՀՀ պետական եկամուտների կոմիտեի էլեկտրոնային համակարգերի արդիականացում, կրիպտոարժութային գործարքների հսկողության ուժեղացում, արտաքին տնտեսական գործունեությամբ զբաղվող տնտեսվարող սուբյեկտներին մատուցվող ծառայությունների շրջանակների լայնացում, մաքսային ձևակերպումների ժամանակի կրճատում, «Մեղրիի սահմանային անցակետի կառուցման ծրագրի» վճարումների շարունակականության ապահովում և այլն։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ Կառավարության 2021թ. նոյեմբերի 18-ին ծրագիր` թիվ 1902-Լ որոշումով հաստատված ՀՀ պետական եկամուտների կողմից կատարման ենթակա միջոցառումներ.
1.8 Էլեկտրոնային կառավարման համակարգերի հնարավորությունների հզորացում և կատարելագործում,
1.15 Ֆիզիկական անձանց հաշվետվությունների ներկայացման էլեկտրոնային համակարգում տաքսի ծառայության ոլորտի կարգավորում,
5.2 Մաքսային ձևակերպումների համար անհրաժեշտ թույլատվական փաստաթղթերի տրամադրման էլեկտրոնային համակարգի ներդրում:
6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

